
ঘর-পােড়া লোক।
২৩




আমার কোন ক্ষমতা আছে কি না, এবং আমার দ্বারা ওস্মান ও আহার পিতার কোনরূপ অনিষ্ট ঘটিতে পারে কি না, আজ তাহা তাহাদিগকে উত্তমরূপে দেখাইতে হইবে। যেরূপ উপায়েই হউক, উহাদিগের উভয়কেই জেলে দিয়া আমার এতদিবসের মনের যন্ত্রণা নিবারণ করিতে হইবে।”

 দারোগা সাহেবের কথা শুনিয়া জমাদার কহিল, “আপনি যত শীঘ্র হয়, আগমন করুন। আমি সেই স্থানে গমন করিবা মাত্রই সমস্ত ঠিক করিয়া ফেলিব। তাহার নিমিত্ত আপনাকে ভাবিতে হইবে না।”

 এই বলিয়া হেদায়েৎকে সঙ্গে লইয়া জমাদার তৎক্ষণাৎ সেই স্থান হইতে প্রস্থান করিলেন।






চতুর্থ পরিচ্ছেদ।

 জমাদার ও হেদায়েৎ সেই স্থান হইতে প্রস্থান করিবার পর, দারোগা সাহেব প্রথমে এতেলা পুস্তক নিজ হস্তে গ্রহণ করিয়া, নিম্নলিখিতরূপে প্রথম এতেলা ফরিয়াদীর অসাক্ষাতেই লিখিলেন।

 “আমার নাম সেখ হেদায়েৎ। আমার বাসস্থান ** গ্রাম। গত আটদিবস হইতে আমি আমার বাড়ীতে ছিলাম না, *** গ্রামে আমার কুটুম্ব * * *—র নিকট আমি আমার কোন কার্য্য উপলক্ষে গমন করিয়াছিলাম। আমার

		 এই পাতা শেষ সম্পাদিত হয়েছে ১৫:১৩টার সময়, ৮ জানুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

